
Скопје, август 2011 година

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06, 02/2010 и 22/2010), Градоначалникот на Општина Аеродром, донесе

Р Е Ш Е Н И Е

за објавување на Одлуката Одлука за давање согласност на Договор за инвестирање во изградба на повеќенаменски спортски игралишта во Општина Аеродром
Се објавува, Одлуката Одлука за давање согласност на Договор за инвестирање во изградба на повеќенаменски спортски игралишта во Општина Аеродром, донесена на педесет и првата седница на Советот на Општина Аеродром, одржана на ден 29.08.2011 година.
Број 08-7800/3                                                                                                         Градоначалник 

31 август 2011 година                                                                                     Ивица Коневски с.р.
Скопје

Врз основа на член 22 став 1 точка 6, член 36 став 1 точка 15 од Законот за локална самоуправа („Службен весник на РМ“ број 05/02) и член 24 став 1 точка 38 од Статутот на Општина Аеродром (“Службен гласник на Град Скопје” бр.07/05 и „Службен гласник на Општина Аеродром“ број 07/06, 02/2010 и 22/2010),  Советот на Општина Аеродром на својата 51 седница одржана на ден 29.08.2011 година, донесе

О Д Л У К А

за давање согласност на Договор  за инвестирање во изградба на повеќенаменски спортски игралишта во Општина Аеродром 

Член 1

Со оваа Одлука се дава  согласност на Договор  за инвестирање во изградба на повеќенаменски спортски игралишта во Општина Аеродром.

Член 2

Договорот од член 1 ќе се склучи со цел регулирање на меѓусебните права и обврски на договорните страни, а во врска со изградба на Објектот две повеќенаменски игралишта, ќе се градат во локалитетот „Јане Сандански" - УЕ Г на КП бр. 44, КО Кисела Вода 2, на крак „Васко Карангелевски" бб во Општина Аеродром, согласно проектот изготвен од Проектант "Студио 2000" со технички број 2009/4, со Одобрение за градење бр.
од ____ година издадено од Градоначалникот на Општина Аеродром.

Член 3

Се задолжува и овластува раководителот на Одделение за комунални работи Дејан Антовски, да го потпише  Договорот  за инвестирање во изградба на повеќенаменско игралиште во Општина Аеродром, кој гласи:

ДОГОВОР
за инвестирање во изградба на повеќенаменско игралиште во
Општина Аеродром

Склучен на ден, во Скопје, меѓу:
1.АГЕНЦИЈА ЗА МЛАДИ И СПОРТ, ул. Франклин Рузвелт бр. 34, Скопје, застапувана од ДИМЕ СПАСОВ - Директор ( во понатамошниот текст Агенција)
2. ОПШТИНА АЕРОДРОМ, застапувана од Ивица Коневски - Градоначалник (во понатамошниот текст Општина)
I. ДЕФИНИЦИИ НА ПОИМИ УПОТРЕБЕНИ ВО ДОГОВОРОТ:
Сопственик - физичко или правно лице има право својата ствар да ја држи, целосно да ја користи и да располага со неа по своја волја, доколку тоа не е спротивно на закон или на некое право на друго лице;
Владение - на определена ствар има секое лице, кое непосредно или со посредство на полномошник, врши фактичка власт на стварта (непосредно владение).
Градење - е изведување на претходни работи, изработка на проектна документација, подготвителни работи, изградба на нова градба, реконструкција и адаптација на постојна градба што опфаќа: земјани работи, изведување на градежна конструкција, градежно - ипеталатерски работи, градежно - завршни работи, вградување постројки или опрема и други работи со кои се оформува целината на градбата;
Одржување на градежен објект - е изведување на работи заради зачувување на основните барања на објектот во текот на неговото употребување;
Градилиште - простор на кој се гради, реконструира, адаптира, изведуваат работи за одржување или отстранување на градба и привремено зафатениот простор потребен за примена на соодветни градежни технологии;
Одобрение за градење - документ кој го издава органот на државната управа надлежен за вршење на работите од областа на уредувањето на просторот, или градоначалникот на општината, односно градоначалниците на општините на градот Скопје во зависност од категоријата на градбата, со кој се одобрува и овозможува градењето на градбата.
Урбанистички план е план за уредување и користење на просторот во рамките на планскиот опфат на град, село или друго подрачје утврдено во планот;
Инвеститор е физичко или правно лице кое врши само парично финансирање на изградба на објект од било каков тип;
Спорт, претставува дејност која ги опфаќа сите форми на спортски активности на спортистите од сите возрасти, како и спортско - рекреативните активности на граѓаните.
Концесија е доделување на право на користење на добро од општ интерес за Република Македонија, изведување на градба од јавен интерес или вршење на јавни услуги, со задолжување на концесионерот (домашно или странско правно или физичко лице или конзорциум на кого му е доделена концесија)да изгради и/или управува, го користи и одржува објектот на концесија, со плаќање или без плаќање од страна на концедентот (доделувач на концесија);
Закуп е правно дело со кое сопственикот се обврзува да му предаде определен предмет (подвижен или недвижен) на лицето (физичко или правно) на употреба, а лицето се обврзува за тоа да му плаќа определен надоместок - закупнина.
Подзакуп е правно дело со кое закупецот (физичко или правно лице) може закупениот предмет (подвижен или недвижен) да му го даде во закуп на друг (подзакуп) или според некој друг основ да му го предаде на употреба.
Послуга е правно дело со кое се обврзува послугодавачот да му предаде определен предмет без надомест на послугопримачот на определено или неопределено време, а послугопримачот се обврзува тој предмет да му го врати на послугодавачот по истекот на тоа време.
Јавно приватно партнерство се сите потфати, различни од концесија и јавни набавки, за соработка во рамките на кои јавниот и приватниот партнер ги здружуваат ресурсите и стручните знаења за да низ соодветно насочување на ресурсите, ризикот и добивката се обезбеди вршењето на одредена јавна услуга.
Проектант е физичко лице кое за проектирање на градби , има овластување А и/или овластување Б, е одговорен за проектите кои ги изработува во поглед на исполнување на сите барања за градбата во зависност од нејзината намена и нејзината усогласеност со издаденото решение за локациски услови и стандардите и нормативите за проектирање и може да врши работи на проектирање
во правно лице регистрирано во Централниот регистар за дејност проектирање и кое поседува соодветна лиценца за проектирање.
Изведувач е правно или физичко лице кое ја изведува односно гради градбата или дел од градбата до фазата на градење, врз основа на договор за градење, склучен со инвеститор.
Надзорен инженер е физичко лице кое врши надзор над изградбата на градбата и има овластување Д и или овластување Б за надзорен инженер.
II. ОДРЕДБИ НА ДОГОВОРОТ
ПРЕДМЕТ
Член 1
Предмет
на овој договор е регулирање на меѓусебните односи меѓу договорните страни во врска со реализацијата на Заклучокот на Владата на Република Македонија бр. 51-163/1 од 12. 01. 2011 година, донесен на 204 (Двесте и четвртата) седница на Владата на Република Македонија, одржана на 12.01.2011 година за финансирање на изградба на 100 (сто) повеќенаменски терени во сопственост на Општините, според кој: "Се задолжува Агенцијата за млади и спорт во име на Владата на Р. Македонија да инвестира во изградба 100 (сто) повеќенаменски терени од Проектот изградба 100 (сто) повеќенаменски терени. Се задолжува Агенцијата за млади и спорт да склучи договор со Општината, како сопственик на објектот, за начинот и условите за изградба повеќенаменски терен и негово користење, стопанисување и тековно и инвестиционо одржување"
Објектот две повеќенаменски игралишта, ќе се градат во локалитетот „Јане Сандански" - УЕ Г на КП бр. 44, КО Кисела Вода 2, на крак „Васко Карангелевски", во Општина Аеродром, согласно проектот изготвен од Проектант "Студио 2000" со технички број 2009/4, со Одобрение за градење бр.
од
година издадено од Градоначалникот на Општина Аеродром. Агенцијата
со свој акт ќе ги пренесе правата и обврските кои произлегуваат од финансирањето во изградбата на повеќенаменски терен од став 1 на овој член, а кои се однесуваат исклучиво на правото на сопственост и другите стварни права.
Овој Договор и актот од став 3 на овој член преставуваат правен основ за запишување на правото на сопственост во катастарот на недвижности.
III. ПРАВА И ОБВРСКИ НА ДОГОВОРНИТЕ СТРАНИ
Член 2
Агенцијата од средствата обезбедени од Буџетот на Република Македонија, се обврзува да ја финансира изградбата на повеќенаменски терен од член 1 од овој Договор до фаза клуч на рака.
Агенцијата се обврзува писмено да ги извести другите договорни страни за почетокот на градбата на повеќенаменскиот терен и за фирмата изведувач на објектот.
Агенцијата, врз основа на Заклучок на Влада на Република Македонија од Осумнаесеттата седница на Влада на Република Македонија одржана на 07.10.2008 година бр.19-4959/1 и Мислење на Бирото за Јавни набавки при Министерството за финансии бр. 23-41647/2 од 12.11.2008 година, се обврзува да врши исплата на надоместокот за приклучување на електричната енергија на свој трошок кој се обезбедува од Буџетот на Република Македонија.
Агенцијата според својот план на работа одлучува кога игралиштето ќе започне да се гради.
Агенцијата го задржува правото на измена на локацијата за градба на игралиштето.
Агенцијата го задржува правото на измена на планот за работа за изградба на игралиштата.
Член 3
Општина Аеродром за КП бр. 44, КО Кисела Вода 2 , се обврзува за секое игралиште: -да обезбеди локација - терен 45.5 х 28.5 метри
-да го подготви теренот за изградба на повеќенаменскиот терен до кота +/- 5 цм
-пред почетокот и во текот на градбата да обезбеди на сопствен трошок за цело времетраење па изградбата на објектот, градежна струја, атмосферска канализација вклучувајќи и приклучни шахти и вода
-да му дозволи на изведувачот на објектот непречен пристап до градилиштето ( со пристапни патишта)
-доколку на дадената локација или во близина на истата се појават евентуални непредвидени препреки (бунари, водоводи, канализациони шахти, подземни, електрични и телефонски водоводи, градежен шут, ѓубриште, дрва, грмушки и др.), Општината се обврзува и е должна да ги отстрани во најкус можен временски рок
-да обезбеди постојан приклучок за електрична енергија, чиј надомест се обезбедува од Буџетот на Агенцијата за млади и спорт, до еден метар од објектот -по завршување на изградбата на писмено барање на Агенцијата во рок од 7 (седум ) дена да го прими во владение објектот со записник за примопредавање
-да го користи согласно неговата намена, исклучиво за спортски и рекреативни активности како и за развивање на рекреативниот спорт (масовен спорт), да го стави на располагање и користење на сите граѓани, со можност да издава временски термини, на користење на спортски клубови кои имаат решение за вршење дејност спорт или на др. корисници и тоа согласно со Правилник донесен од Агенцијата за млади и спорт.
-По извршен технички преглед од страна на Надзорниот инженер и изготвен Извештај за извршен технички преглед кој ќе биде доставен до Општината заедно со целата потребна документација, Општината да издаде одбрение за употреба на објектите;
-Општината да го внесе објектот во својата сметководствена евиденција
-Да изврши осигурување на објектот од сите видови штети и да достави копија од
осигурителна полиса до Агенцијата
-Да достави до Агенцијата имотен лист во кој ќе биде впишан повеќенаменскиот терен како сопственост на Општината
Член 4
Општината не смее повеќенаменскиот терен или некој негов дел, да го оттуѓи по пат на концесија, закуп, подзакуп, послуга, јавно приватно партнерство или на друг начин пропишан согласно Законот за сопственост и други стварни права и останатите важечки законски прописи од соодветната област, на други физички и правни лица и не смее да ја промени основната намена на повеќенаменскиот терен.
Доколку Општината постапи спротивно на став 1, споменатите акти и дејствија се ништовни, а евентуално настанатата штета од претходно споменатите ништовни акти,
субјектот кој ги донел истите е должен да ја надомести до ниво на враќање во поранешна состојба.
(3) Доколку Општината постапи спротивно на став 1 од овој член , Агенцијата може да го раскине договорот и може да бара враќање на финансиските средства потрошени за изградба на објектот и надоместокот за евентуалната штета која настанала со погрешно користење на објектот, Општината е согласна да ги исплати истите.
Член 5
Доколку поради неисполнување на обврските од член 3, 4 и 5од овој Договор настанат пречки при редовното користење и одржување на повеќенаменскиот терен, целокупната штета во врска со тоа паѓа на товар на договорната страна виновна за настанатите пречки.
Страната одговорна за штетата од настанатите пречки ќе ја надомести реално настаната штета до ниво на враќање во поранешна состојба на објектот и ќе овозможи непречено спроведување па овој Договор.
IV. КОНТРОЛА НА ПРИМЕНАТА НА ОДРЕДБИТЕ НА ДОГОВОРОТ
Член 6
Агенцијата врши контрола на примената на одредбите од овој Договор, по свое видување, при што Општината - сопственик е должна да дозволи увид во документацијата и на повеќенаменскиот терен.
V. ИЗМЕНИ И ДОПОЛНУВАЊА НА ДОГОВОРОТ
Член 7
Секоја договорна страна може да бара измена или дополнување на одредбите на овој Договор, при што е должна своето барање да го достави до другите страни во писмена форма.
Одредбите од овој Договор можат да се изменат или дополнат со склучување на Анекс на основниот Договор.
Измените или дополнувањата на овој Договор се важечки ако истите се направени во писмена форма и ако се потпишани од договорните страни.
Договорните страни се согласни дека во никој случај и под било какви услови нема да вршат измени и дополнувања на одредбите од членови 3, 4, 5, 6,7 и член 7 став 4 на овој договор.
Член 8
Ниту една договорна страна нема право своите обврски да ги пренесе на трета страна без взаемна писмена согласност.
VI. ЗАВРШНИ ОДРЕДБИ
Член 9
Доколку настанат евентуални спорови и недоразбирања по однос на примената на одредбите на овој Договор, договорните страни истите ќе се обидат да ги решат по мирен пат.
Доколку не е возможно решавање по мирен пат на евентуално настанатите спорови и недоразбирања по однос на примената на одредбите на овој Договор, за решавање на истите, стварно и месно надлежен ќе биде соодветниот суд во Скопје.
Член 10
Доставување на писмена на адресите назначени во договорот преку препорачана пратка се смета за уредна достава.
Член 11
Овој Договор е составен во 4 (четири ) примероци, од кои за секоја страна по 2 (два) примерока и стапува на сила со денот на неговото потпишување.
АГЕНЦИЈА ЗА МЛАДИ И СПОРТ                               ОПШТИНА АЕРОДРОМ
                  Директор                                                      градоначалник

___________________________                         ________________________

 Дипл. Правник Диме Спасов                                          Ивица Коневски
Член 4

Оваа Одлука стапува во сила со денот објавувањето, во „Службен гласник на Општина Аеродром”.   

Број 07-238/4                                                                                              Претседател на Совет 

29 август 2011 година                                                                               на Општина Аеродром
Скопје                                                                                                           Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06, 02/2010 и 22/2010), Градоначалникот на Општина Аеродром, донесе

Р Е Ш Е Н И Е

за објавување на Одлуката за ослободување од плаќање надоместок за уредување на градежно земјиште за изградба на повеќенаменски спортски игралишта на локалитет ул.Васко Карангелески-крак бб ДУП Јане Сандански УЕ Г, КП 44 КО Кисела Вода 2
Се објавува, Одлуката за ослободување од плаќање надоместок за уредување на градежно земјиште за изградба на повеќенаменски спортски игралишта на локалитет ул.Васко Карангелески-крак бб ДУП Јане Сандански УЕ Г, КП 44 КО Кисела Вода 2, донесена на педесет и првата седница на Советот на Општина Аеродром, одржана на ден 29.08.2011 година.
Број 08-7800/1                                                                                                       Градоначалник 

31 август 2011 година                                                                                     Ивица Коневски с.р.
Скопје

Врз основа на член 36 став 1 точка 15 од Законот за локална самоуправа („Службен весник на РМ“ 5/02), член 46 и 47 став 2 од Законот за градежно земјиште („Службен весник на РМ“ 82/08 и 143/08) и член 12 од Законот за градење („Службен весник на РМ“ 51/05 и 82/08), а по доставено писмено барање број 07-224/1 од 01.08.2011 година, Советот на Општина Аеродром на својата 51 одржана на 29.08.2011 година ја донесе следнава

О Д Л У К А

за ослободување од плаќање надоместок за уредување на градежно земјиште за изградба на повеќенаменски спортски игралишта на локалитет ул.Васко Карангелески-крак бб ДУП Јане Сандански УЕ Г, КП 44 КО Кисела Вода 2
Член 1

Општина Аеродром и Агенцијата за млади и спорт во рамки на планските и програмските активности се ослободуваат од плаќање на надоместок за уредување на градежно земјиште, за делот од 40%, кој припаѓа на општината, заради изградба на повеќенаменски спортски игралишта на локалитет ул.Васко Карангелески - крак бб ДУП Јане Сандански УЕ Г, КП 44 КО Кисела Вода 2.

Член 2

Изградбата ќе се изврши согласно намената утврдена во деталниот урбанистички план за локалитетот Јане Сандански УЕ Г КП бр.44, КО Кисела Вода 2 на подрачјето на општина Аеродром.

Член 3 

Оваа одлука стапува во сила со денот на објавувањето во „Службен гласник на Општина Аеродром“.

Број 07-238/2                                                                                              Претседател на Совет 

29 август 2011 година                                                                                на Општина Аеродром
Скопје                                                                                                           Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06, 02/2010 и 22/2010), Градоначалникот на Општина Аеродром, донесе

Р Е Ш Е Н И Е

за објавување на Одлуката за измена и дополна на Одлуката за одобрување на исплата  на надоместок за уредување на градежно земјиште на подрачје на Општина Аеродром, од страна на Јавното претпријатие за стопанисување со стамбен и деловен простор на РМ,

 со одложено плаќање
Се објавува, Одлуката за измена и дополна на Одлуката за одобрување на исплата  на надоместок за уредување на градежно земјиште на подрачје на Општина Аеродром, од страна на Јавното претпријатие за стопанисување со стамбен и деловен простор на РМ, со одложено плаќање, донесена на педесет и првата седница на Советот на Општина Аеродром, одржана на ден 29.08.2011 година.
Број 08-7800/2                                                                                                        Градоначалник 

31 август 2011 година                                                                                     Ивица Коневски с.р.
Скопје

Врз основа на член 36 став 1 точка 15 од Законот за локална самоуправа (“Службен весник на РМ” број 05/02), член 24 став 1 точка 38 од Статутот на Општина Аеродром (“Службен гласник на Град Скопје“ број 07/05 и Службен гласник на Општина Аеродром број 07/06 и 02/2010) и член 4 став 1 точка 3 од Законот за финансирање на единиците на локалната самоуправа („Службен весник на РМ“ број 61/04), барање од Акционерското друштво за стопанисување со стамбен и деловен простор на РМ, број 23-6422/1 од 01.08.2011 година, Советот на Општина Аеродром на својата 51 седница одржана на 29.08.2011 година, ја донесе следната

О Д Л У К А 

за измена и дополна на Одлуката за одобрување на исплата  на надоместок за уредување на градежно земјиште на подрачје на Општина Аеродром, од страна на Јавното претпријатие за стопанисување со стамбен и деловен простор на РМ, 
со одложено плаќање
Член 1

 
Со оваа одлука се менува и дополнува Одлуката за одобрување на исплата  на надоместок за уредување на градежно земјиште на подрачје на Општина Аеродром, од страна на Јавното претпријатие за стопанисување со стамбен и деловен простор на РМ, со одложено плаќање, број 07-343/4 од 15.09.2010 година, објавена во Службен гласник на Општина Аеродром број 18.



Член 2


Начинот на одложено плаќање на надоместокот за уредување на градежно земјиште утврден во член 2 од наведената Одлука во член 1, се менува само за следниве објекти:

· стамбено деловен објект Новопланирана 3 бб ГП 3.1, КП број 1734/32 и КП број 1734/1, КО Кисела Вода 2;

· стамбено деловен објект Новопланирана 2 бб ГП 3.4, КП број 1734/1 и КП број 1734/32, КО Кисела Вода 2;

· стамбена зграда објект на Новопланирана стамбена улица 1 бб ГП 3.6, КП број 1734/32, 1743/12 и КП број 1743/3, КО Кисела Вода 2;

· стамбено деловен објект Новопланирана стамбена улица 1 ГП 3.8, КП број 1734/32, 1734/33, 1743/2 и КП број 1743/3, КО Кисела Вода 2.

Одложеното плаќање на надоместокот ќе се изврши на следниов начин:

· 50% од надоместокот да се плати на четири рати;

· 25% од надоместокот да се плати дванаесет месеци по првата уплата;

· 25% од надоместокот да се плати 24 месеци по првата уплата.

Вкупната вредност на надоместокот за уредување на градежно земјиште за четирите објекти кои се наоѓаат на ГП 3.1, ГП 3.4, ГП 3.6 и ГП 3.8, во комплексот објекти во Реонски центар Аеродром кој е предмет на реализација на Акционерското дружтво за стопанисување со стамбен и деловен простор на РМ, ќе се утврди согласно изготвените пресметки од страна на Секторот за планирање и уредување на просторот при Град Скопје, а кои ќе бидат составен дел на склучените Договори за регулирање на надоместокот за уредување на градежно земјиште за погоренаведените објекти.

Се задолжува и овластува помошник раководителот на Сектор за комунални работи, урбанизам и заштита на животната средина Биљана Кокароска да ги преземе сите потребни активности заради склучување на горенаведените договори, што подразбира, потпишување на истите, како и нивно солемнизирање.

Член 3

Оваа Одлука стапува во сила со денот на објавувањето во „Службен гласник на Општина Аеродром“.

Број 07-238/3                                                                                              Претседател на Совет 

29 август 2011 година                                                                                на Општина Аеродром

Скопје                                                                                                          Виктор Камилоски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05 и „Службен гласник на Општина Аеродром“ број 07/06, 02/2010 и 22/2010), Градоначалникот на Општина Аеродром, донесе

Р Е Ш Е Н И Е

за објавување на Одлуката за донесување на изменување и дополнување Детален урбанистички план за локалитет Јане Сандански Урбана единица Г
Се објавува, Одлуката за донесување на изменување и дополнување Детален урбанистички план за локалитет Јане Сандански Урбана единица Г, донесена на педесет и првата седница на Советот на Општина Аеродром, одржана на ден 29.08.2011 година.
Број 08-7800/4                                                                                                        Градоначалник 

31 август 2011 година                                                                                     Ивица Коневски с.р.
Скопје

Врз основа на 22 став 1 точка 1 и член 36 од Законот за локална самоуправа („Сл.весник на РМ” бр. 05/02),  а во врска со член 22 став 1, член 24 став 2 и член 26 став 4 од Законот за просторно и урбанистичко планирање („Сл. весник на РМ” бр. 51/05), член 15 од Закон за изменување и дополнување на Законот за просторно и урбанистичко планирање („Сл. весник на РМ бр.137/07, 91/09, 124/10, 18/11 и 53/11), а согласно член 16 став 1 точка 1 и член 24 став 1 точка 6 од Статутот на Општина Аеродром („Сл.гласник на Град Скопје” бр.07/05 и Сл. Гласник на Општина Аеродром број 07/06, 02/2010 и 22/2010) Советот на Општина Аеродром на 51 седница одржана на 29.08.2011 година донесе

О Д Л У К А 

за донесување на изменување и дополнување на                              Детален урбанистички план за локалитет                                                     Јане Сандански Урбана единица Г

Член 1

Со оваа Одлука се донесува изменување и дополнување на Детален урбанистички план за локалитет  Јане Сандански Урбана единица Г, Скопје. 

Одлуката за донесување на зименување и дополнување на Детален урбанистички план за локалитет Јане Сандански Урбана единица Г, Скопје ги почитува определбите на генералниот урбанистички план на Град Скопје („Сл. гласник на Град Скопје” бр. 8/2002),  Законот за просторно и урбанистичко планирање („Сл. весник на РМ” бр. 51/05), Законот за изменување и дополнување на Законот за просторно и урбанистичко планирање („Сл. весник на РМ”бр.137/07, 91/09, 124/10, 18/11 и 53/11),  Правилникот за поблиска содржина, размер и начин на графичка обработка на урбанистичките планови и Правилник за стандарди и нормативи за урбанистичко планирање („Сл. весник на РМ” бр. 78/06) и Правилник за изменување и дополнување на Правилникот за стандарди и нормативи за урбанистичко планирање („Сл. весник на РМ”бр. 140/07,12/09, 93/09, 52/10, 62/10, 142/10 и 64/11). 

Член 2

Просторот за кој се донесува изменување и дополнување на Детален урбанистички план за локалитет  Јане Сандански Урбана единица Г, Скопје е со површина од 25.94 ха и е во рамките на следните граници:

· На север:мајор коритото на реката Вардар

· На југ:      осовината на магистралната сообраќајница бул. „АСНОМ”   

· На исток: осовината на магистралната сообраќајница бул. „Војводина”

· На запад: осовината на крак „АВНОЈ”            

Биланс на показатели:

Класи на намени 

Намена на објекти 






     површина 25.94 (ха)


Д Зеленило и рекреација                         17650 м2                                          17.65 ха

Д1-Парковско зеленило                                3.41 ха

Д2-Заштитно зеленило                               

Д3-Спорт и рекреација                               14.24 ха
Б Комерцијални и деловни намени         6900 м2                                            0.69 ха
Б1- Мали комерцијални и деловни намени

Б4- Деловни простори

В-Јавни институции                                     5230 м2                                       0.5230 ха

Верски објект-црква

Е-Инфраструктура                                        8567 м2                                       0.8567 ха

Е2-Комунална супраструктура (хелиодром, трафостаници)  

Сообраќајна инфраструктура                                                                             5.31 ха             
Улици, тротоари и паркинзи     

А4- Времено сместување  (хотел)               9185 м2                                     0.9185 ха 

Вкупен плански опфат 





                      25.94 ха

Број на блокови                                                  



             2
Вкупна површина на блокови                                                                               

Максимална површина на парцели
                  187721   м2
                     18.77 ха

Површина за градба                                           86459    м2
                    86459 м2                              

Бруто развиена површина                                171604   м2
                  171604 м2

Процент на изграденост                                                                Б1-  39.19%,    Б2-  50.41 %
Коефициент на искористување                                                     Б1-  0.76          Б2- 1.01                        

Височина до венец                                                            (од П, П+1, П+1+Пк, П+2, П+4, П+5)
Планирани паркинг места

           Потребен број паркинг места ќе се пресметува согласно член 59,60, и 61 од Правилникот за стандарди и нормативи за урбанистичко планирање (Сл. весник на РМ бр. 64/11)



Член 3

И. Документациона основа 

         И.  ДОКУМЕНТАЦИОНА ОСНОВА

             А. ТЕКСТУАЛЕН ДЕЛ:

Вовед

1.
Цел, значење и метод на изработка на планот

2.
Географско и геодетско одредување на подрачјето на планскиот опфат со опис на неговите граници и поврШина

3.
Историјат на планирањето и уредувањето на подрачјето на планскиот опфат и неговата околина

4.
Податоци за природните чинители кои можат да влијаат на развојот на територијата во рамки на планскиот опфат

4.1
Климатски карактеристики

4.2
Рељефни карактеристики

4.3
Хидролошки карактеристики

4.4
Сеизмички карактеристики

4.5
Вегетациски карактеристики и пејсаж

5.
Податоци за создадените вредности и чинители кои ја синтетизираат состојбата на животот на човекот и начинот на употреба на земјиштето во рамките на планскиот опфат

6.
Инвентаризација и снимање на изградената комунална инфраструктура

7.
Инвертаризација и снимка на бесправно изградените градби и нивно обележувањево ажурираните геодетски подлоги

8.
Анализа на можностите за просторен развој со програмска проекција за видот, просторната локација, темпото и обемот на мерките и содржините на просторниот развој

  9.
Извод од план од повисоко ниво, кој ги содржи сите плански одредби во планот од повисоко ниво Што се однесуваат на планскиот опфат

 Б. ГРАФИЧКИ ДЕЛ:

 1. Извод од ГУП
1 : 5000
 1А. Извод од ДУП
1 : 1000

 2. Ажурирана геодетска подлога
1 : 1000

 3. Инвентаризација и снимка на бесправно изградени градби
1 : 1000

 4. Инвентаризација и снимка на изграден градежен фонд и изградена 

 комунална супраструкутра
1 : 1000

 5. Комунална инфраструктура
1 : 1000

 6.Сателитска снимка
1 : 2500

ИИ. Планска документација

ИИ. ПЛАНСКА ДОКУМЕНТАЦИЈА

A. ТЕКСТУАЛЕН ДЕЛ
ПЛАНСКА ДОКУМЕНТАЦИЈА

1.
Географска и геодетска местоположба на планскиот опфат

2.
Текстуални одредби од изводот од план од повисоко ниво

3.
Опис и образложение на планскиот концепт за просторниот развој

4.
Опис и образложение на планските реШенија за изградба на градежно земјиШте

5.1.Намена на поврШини со билансни показатели

5.2.
Единици на градежно земјиШте

5.
Економско образложение за начинот, обемот и динамиката на финансирање на реализација на планските решенија

6.
СообраЌајно решение

7.
Нивелманско решение

8.
Мерки за заШтита

8.1.
Мерки и средства за заштита и санација на животната средина

8.2.
Мерки за заштита од пожар на објектите
8.3.
Мерки за заштита од воени разурнувања

8.4.
ЗаШтита од природни непогоди

8.5.
ЗаШтита на културно-историско наследство

9.
Електро-енергетика и ПТТ инсталации

10.
Хидротехничка инфраструктура

11.
Нумерички показатели

13.Билансни показатели со урбанистички параметри

ОПШТИ УСЛОВИ ЗА ГРАДЕЊЕ

1.
Општи услови за изградба, развој и користење на земјиштето за градби кои важат за целиот плански опфат

2.Посебни услови за изградба, развој и користење на земјиштето за градби кои важат за секоја урбанистичка единица за планирање чиишто граници се утврдени со планот



II. Б. ГРАФИЧКИ ДЕЛ
1.План на регулација и поврШини за градба
1 : 1000
2.СообраЌаен и нивелмански план
1 : 1000

2.1.Подземно паркирање
1 : 1000

3.Комунална инфраструктруа
1 : 1000

 4.Синтезен приказ
1 : 1000

      Графичките прилози, текстуалниот дел и параметрите за спроведување на планот се составен дел на планот, направен според Законот за просторно и урбанистичко планирање („Службен весник на РМ”бр.51/05) и Законот за изменување и дополнување  на Законот за просторно и урбанистичко планирање („Сл. весник на РМ” бр. 137/07, 91/09, 124/10, 18/11 и 53/11). 

Член 4

Деталниот урбанистички план се заверува со печат на Советот на Општина Аеродром и потпис на претседавачот на Советот на Општина Аеродром. презентација и јавната анкета. 
Член 5 

Советот на општината е должен во рок од 30 дена од донесување на планот да обезбеди картирање на планот на хамер или на астралон 
Член 6

Донесениот Детален урбанистички план се заверува во седум примероци од кои: еден се чува во архива на донесувачот на планот, а еден кај органот што го спроведува-сектор за комунални работи, урбанизам и заштита на животна средина. 

Член 7

Оваа Одлука влегува во сила од денот на објавувањето во „Службен гласник на Општина Аеродром”. 

Број 07-238/5                                                                                               Претседател на Совет 

31 август 2011 година                                                                                на Општина Аеродром
Скопје                                                                                                           Виктор Камилоски с.р.
Врз основа на член 20 од Законот за рамномерен регионален развој (Службен весник на Република Македонија, број 63 од 22 мај 2007 година), Советот за развој  на .Скопскиот плански регион на седницата одржана на ден 01.07.2011 година во Скопје, ја донесе следната

О Д Л У К А

за избор на претседател на Советот на Скопскиот плански регион
Член 1

За претседател на Советот за развој на Скопскиот плански регион се избира: Сокол Митревски, градоначалник на општина Ѓорче Петров.
Член 2


Мандатот на претседателот е 2 (две) години со право на повторен избор.

Член 3

Оваа Одлука влагува во сила наредниот ден од денот на донесување, а ќе се објави во Службен гласник на општините: Град Скопје, Аеродром, Бутел, Гази Баба, Ѓорче Петров, Карпош, Кисела Вода, Сарај, Центар, Чаир, Шуто Оризари, Арачиново, Зелениково, Илинден, Петровец, Сопиште, Студеничани, Чучер Сандево.

Број 02-57/4                                                                                       Совет за развој на скопскиот

12.07.2011 година                                                                                       плански регион
                                                                                                         Претседател,

                                                                                                       Сокол Митревски

Врз основа на член 20 од Законот за рамномерен регионален развој (Службен весник на Република Македонија, број 63 од 22 мај 2007 година), Советот за развој  на .Скопскиот плански регион на седницата одржана на ден 01.07.2011 година во Скопје, ја донесе следната
О Д Л У К А

за прогласување на Градежен објект депонија „Дрисла“ за регионална депонија на Скопскиот плански регион
Член 1
Се прогласува градежниот објект депонија „Дрисла“ за регионална депонија на Скопскиот плански регион.
Член 2

Оваа Одлука влагува во сила наредниот ден од денот на донесување, а ќе се објави во Службен гласник на општините: Град Скопје, Аеродром, Бутел, Гази Баба, Ѓорче Петров, Карпош, Кисела Вода, Сарај, Центар, Чаир, Шуто Оризари, Арачиново, Зелениково, Илинден, Петровец, Сопиште, Студеничани, Чучер Сандево.

Број 02-57/5                                                                                       Совет за развој на скопскиот
12.07.2011 година                                                                                       плански регион
                                                                                                         Претседател,
                                                                                                       Сокол Митревски

С О Д Р Ж И Н А
1. Одлука за давање согласност на Договор  за инвестирање во изградба на повеќенаменски спортски игралишта во Општина Аеродром __________________1
2. Одлука за ослободување од плаќање надоместок за уредување на градежно земјиште за изградба на повеќенаменски спортски игралишта на локалитет ул.Васко Карангелески-крак бб ДУП Јане Сандански УЕ Г, КП 44 КО Кисела Вода 2_________6
3. Одлука за измена и дополна на Одлуката за одобрување на исплата  на надоместок за уредување на градежно земјиште на подрачје на Општина Аеродром, од страна на Јавното претпријатие за стопанисување со стамбен и деловен простор на РМ, со одложено плаќање_______________________________________________________7
4. Одлука за донесување на изменување и дополнување на Детален урбанистички план за локалитет Јане Сандански Урбана единица Г _________________________8
5. Одлука за избор на претседател на Советот на Скопскиот плански регион _______12
6. Одлука за прогласување на Градежен објект депонија „Дрисла“ за регионална депонија на Скопскиот плански регион _____________________________________12
	


 Издавач:  градоначалник на Општина Аеродром

